
SAMNINGUR

MILLI 

VERÐBRÉFASKRÁNINGAR ÍSLANDS HF

OG

SPARISJÓÐS   
UM

ÚTGÁFU  HLUTA  Í KERFI  

VERÐBRÉFASKRÁNINGAR ÍSLANDS HF.

AÐILAR:

Verðbréfaskráning Íslands hf, kt. 500797-3209, í samningi þessum einnig nefnd VS, og Sparisjóður , kt. ,  hér eftir nefnt SP gera með sér svofelldan

ÚTGÁFUSAMNING:

Almennt

1.gr.

Við undirritun útgáfusamnings þessa öðlast SP rétt til að fá stofnfjárhluti í sparisjóðnum rafrænt skráða í kerfi VS að uppfylltum skilyrðum laga, reglugerða og reglna settra samkvæmt þeim.  

2. gr.

Samningsaðilar skuldbinda sig til að fara að samningi þessum, lögum, reglugerðum og reglum Verðbréfaskráningar Íslands hf ásamt viðaukum sem gilda hverju sinni.

Skyldur VS

3. gr.


VS ábyrgist að kerfi VS sé opið alla virka daga, sbr. þó b-lið 2. tölul.  4. gr. laga nr. 32/1997, um helgidagafrið og VII. kafla laga um rafræna eignarskráningu verðbréfa, nr. 131/1997. 

4. gr.

VS ábyrgist að skrá framsal á hlutum í SP í samræmi við þær beiðnir sem berast frá sparisjóðnum.
VS ábyrgist að skráningar á réttindum yfir rafbréfum SP séu í samræmi við þær beiðnir sem berast frá sparisjóðnum.

5. gr.

VS er óheimilt að veita öðrum en SP upplýsingar um stofnfjáreigendur, enda standi lög eða dómsúrskurður ekki til annars.  

6. gr.

VS sendir SP skrá yfir eignir stofnfjáreigenda á umsömdum fresti til afstemmingar á stofnfjáreigendaskrá sparisjóðsins.  Um ábyrgð á stofnfjáreigendaskrá fer eftir gildandi lögum eftir því sem við á.

7. gr.


VS skal framkvæma aðgerðir samkvæmt  kafla 3.4 í  reglum VS samkv. beiðni SP uppfylli beiðnin skilyrði laga, reglugerða og reglna VS.


Skyldur SP
8. gr.

 SP ábyrgist að allar ákvarðanir um  útgáfu stofnfjárhluta í sparisjóðnum og aðrar aðgerðir þeim tengdar  séu teknar samkvæmt gildandi lögum og samþykktum SP.  

SP ábyrgist að allar upplýsingar sem veittar eru VS í útgáfulýsingu eða með öðrum hætti séu réttar.


SP ábyrgist að sérhver stofnfjáreigandi stofni vörslurreikning í SP. SP annast hvers kyns eignabreytingar og skráningu réttinda stofnfjáreigenda SP. SP ábyrgist að aðrar reikningsstofnanir geti ekki sótt hluti í eigu stofnfjáreigenda SP á meðan hömlur eru á framsali hluta. SP annast hvers kyns eignabreytingar og skráningu réttinda stofnfjáreigenda. SP ábyrgist að sérhver stofnfjáreigandi stofni vörslureikning í SP. SP ábyrgist að rétthöfum yfir stofnfjárhlutum í sparisjóðnum verði með góðum fyrirvara gerð grein fyrir hinni fyrirhuguðu skráningu í VS. 


SP ábyrgist að rétthöfum yfir stofnfjárhlutum í sparisjóðnum verði að lokinni skráningu  hjá VS gert kunnugt að þeir skuli snúa sér beint til SP með hvers kyns beiðnir um skráningu réttinda.

9. gr.

SP ber ábyrgð á og  skuldbindur  sig til að innkalla hin áþreifanlegu stofnfjárbréf í samræmi við ákvæði  laga nr. 131/1997, VII. kafla reglugerðar um rafræna eignarskráningu verðbréfa í verðbréfamiðstöð, nr. 397/2000 (hér eftir reglugerð nr. 397/2000) og reglna VS.

Stjórn SP skal  senda öllum stofnfjáreigendum sem skráðir eru í stofnfjáreigendaskrá tilkynningu um innköllun á stofnfjárbréfum í sparisjóðnum í samræmi við ákvæði reglna VS.

Uppfylli SP ekki skilyrði samkvæmt þessari grein áskilur VS sér rétt til að seinka hlutaðeigandi útgáfu þar til skilyrðin eru uppfyllt og stofnfjárbréfunum hefur verið fundinn nýr útgáfutími.  SP stendur straum af öllum kostnaði sem af seinkun kann að hljótast.

Ábyrgð á tjóni

10. gr.


VS ber skaðabótaábyrgð vegna þess tjóns sem rakið verður til starfsemi hennar í tengslum við tilkynningar um skráningu, breytingar eða afmáningu réttinda á reikningi í kerfi VS þrátt fyrir að saknæmri háttsemi sé ekki til að dreifa. Bótaábyrgð  nær þó hvorki til tjóns vegna glataðra viðskiptatækifæra né til tjóns vegna óviðráðanlegra ytri atvika (force majeure), sbr. 28. gr. laga nr. 131/1997.

11. gr. 

SP er ábyrgt fyrir hvers kyns tjóni sem rekja má til þess að ákvæði 8. gr. samningsins hafi ekki verið uppfyllt.  

Um ábyrgð SP að öðru leyti fer eftir almennum reglum.
Breytingar á reglum VS

12. gr.

Stjórn VS er heimilt að gera breytingar og viðbætur við reglur VS og viðauka við þær  sem verða bindandi fyrir SP  frá gildistöku þeirra.

Ákveði stjórn VS að gera breytingar skv. 1. mgr. sem varða SP sendir VS því tilkynningu þar um til umsagnar.   Sparisjóðurinn skilar skriflegum athugasemdum til stjórnar VS ekki síðar en fjórtán virkum dögum frá því að tilkynning um breytingartillögu barst því.   Berist VS ekki athugasemdir frá SP innan frestsins lítur VS svo á að sparisjóðurinn samþykki  breytingarnar.  Stjórn VS tekur afstöðu til breytingartillögu og athugasemda innan fjögurra vikna frá því að frestur til að skila athugasemdum um breytingartillögu rennur út.  Stjórn VS er þó heimilt að víkja frá framangreindum fresti og gera breytingar samkvæmt 1. mgr. án þess að leita umsagnar SP telji hún það nauðsynlegt, enda hafi þær breytingar ekki áhrif á efnisatriði samnings þessa.

Trúnaðarupplýsingar

13. gr.

Samningsaðilar eru ábyrgir fyrir að trúnaðarupplýsingar sem fara á milli þeirra lendi ekki í höndum óviðkomandi aðila.  Þeir skulu sýna ítrustu aðgát við meðferð og varðveislu upplýsinga við útgáfu rafbréfa eða við tilkynningar um eigendaskipti á hlutum í félaginu.

Uppsagnarákvæði

14. gr.

Samningsaðilum  er heimilt að segja upp samningi þessum með  6 mánaða fyrirvara.  Heimilt er að láta uppsögn taka gildi fyrr ef samningsaðilar eru um það sammála.   

15. gr.

Við gjaldþrot, innlausn, samruna eða aðrar sambærilegar aðgerðir sem leiða til þess að skráningu hlutabréfanna skuli hætt, fer að ákvæðum reglugerðar nr. 397/2000. 

Gjöld 

16. gr.

SP hefur kynnt sér gjaldskrá VS og greiðir gjöld samkvæmt  henni hverju sinni.  

 Í sérstökum tilvikum getur VS krafist gjalda af SP vegna vinnu að beiðni sprarisjóðsins sem ekki fellur undir útgefna gjaldskrá.

VS er heimilt að innheimta dráttarvexti samkv. III. kafla laga um vexti og verðtryggingu, nr. 38/2001 með síðari breytingum, frá gjalddaga til greiðsludags greiði félagið ekki gjöld skv. 1. eða 2. mgr. á gjalddaga.

Ágreiningur

17. gr.


Rísi ágreiningur út af samningi þessum skal fara eftir ákvæðum VI. Kafla laga nr. 131/1997 þar sem við á.   Að öðrum kosti er unnt að skjóta ágreiningi til Héraðsdóms Reykjavíkur samkvæmt lögum nr. 91 frá 1991, um meðferð einkamála.  

                                                         Skráningardagur
                                                                18. gr.


Verðbréfaskráning Íslands hf og Sparisjóður   hafa komið sér saman um að stofnfjárhlutir í SP, samtals að nafnverði kr. , verði rafrænt skráðir þann  200.  SP tilkynnir VS ef breytingar verða á framangreindri fjárhæð minnst tveimur vikum fyrir skráningardag.  SP skuldbindur sig til að senda Verðbréfaskráningu skrá yfir stofnfjáreigendur á tilteknu formi ekki seinna en viku fyrir skráningardag.                 

Samningur þessi er gerður í tveimur jafngildum eintökum.

Reykjavík, ____________/____________               

F.h. Verðbréfaskráningar Íslands hf,             F.h. Sparisjóðs ,                                

_______________________________         _________________________________

